
香港文匯報訊（記者 梁靜儀）昨日肥媽
與黑妹（李麗霞）及表演嘉賓羅敏莊及黃
劍文為「肥媽笑住唱演唱會2024 Part 2」
綵排，肥媽透露表演嘉賓還有古淖文及譚
輝智，並透露屆時會三個鐘唱足三十多首
歌，所以要刪減歌曲十分頭痕，黑妹笑言
因為驚超時罰錢。而肥媽與黑妹都為了演

唱會門票問題頭痕，說到他們可以加場解決「飛債」問
題？肥媽說：「都冇地方，（加日場？）咁辛苦做咩，
唔好玩殘自己。」黑妹笑說：「下一次我哋揸住柺杖
唱。」肥媽又聲明門票劃位的事宜都由黑妹負責，所以

座位好與不好完全不關她的事。黑妹說：「各位朋友千
祈唔好嬲，事後我請大家飲茶。」
此外，伍仲衡被TVB「炒魷」踢出《中年好聲音3》

的評審一事，肥媽表示消息傳出當日她還問陳欣健可知
發生什麼事？肥媽指睇報道電視台高層已有聲明：「都
冇理由為咗一個女仔，咁個女好真係好犀利咩？」至於
是否因搶簽一事她就不清楚，肥媽又說：「我哋啲評判
經常都會換，（你們四位台柱評判沒有更換過？）邊個
話㗎？唔可以咁講，我同佢哋係同一日開始做，或者有
一日換我呢，節目有專程請劉美君返港當評判，評判越
來越犀利，我唔介意，要睇公司安排。」
伍仲衡話可能是因為他畀分手緊，拉低了參賽者分數

而被炒？肥媽也不否認：「我唔知呀，佢一向都手緊，
我一向都手鬆，可能有一日話我手好鬆呢，（可覺得電
視台小器？）我又唔覺喎。」
羅敏莊表示今次專程由泰國回港支持兩位阿媽（肥媽

及契媽黑妹）。黃劍文日前在《歡樂滿東華》與譚輝智
及劉威煌合唱《朋友》，獲狄波拉（拉姑）豪氣捐出100
萬元支持。問到黃劍文可羨慕譚輝智有一位像拉姑一樣
的富婆粉絲？劍文笑稱沒有，又表示很感激黑妹姐的愛
護，對方除邀請他參與音樂會外，他舉行演唱會或演出
音樂劇，對方都會購票來支持。身旁的羅敏莊就搞笑
說：「譚輝智有拉姑，你就有黑姑。」
另外，對於伍仲衡稱被TVB「炒魷」一事會否感到可
惜？劍文指：「當年我參賽時都好手緊，（所以飛起伍
仲衡更好？）嚴謹有嚴謹嘅好，有時唔同評判有唔同嘅
火花。」羅敏莊也認為不同評判給予參賽者分數時有高
有低，更笑說：「所以伍仲衡叫伍平衡囉。」

香港文匯報訊（記者 梁靜儀）無綫特備節目《大師兄
又到聖誕感謝祭》三對緋聞男女齊遭「隔空」逼供，阮
浩棕被陳曉華「出賣」焗認何沛珈係女友，陳懿德（德
德）聽到羅天宇三個字一味甜笑，許文軒自爆麥美恩
（Mayanne）攬林峯勁呷醋，Mayanne為幫「男友」報仇
掌摑羅毓儀？
前晚（8日）一集「大師兄」錢嘉樂率領「獎老」阮兆
祥、麥美恩、林秀怡和林正峰齊齊以愛麗絲夢遊仙境
look亮相。
今集可算是「逼供戀情之夜」，除了同場的麥美恩與
許文軒，就算不同場的陳曉華與朱敏瀚、阮浩棕與何沛
珈、陳懿德與羅天宇，都分別在「大師兄」等人設局
下、半推半就公開戀情。
阮浩棕與陳曉華pair up玩「開心無敵大電視」期間，
大電視上出現何沛珈三個字，此時負責畀貼士的羅毓儀
瘋狂高叫「你女朋友」，陳曉華見狀即古惑地說：「阮
浩棕自己講」，深知被擺上枱的阮浩棕，只能在萬般萬
奈的情況下說出何沛珈三個字。而繼「焗認戀情」後，
阮浩棕在「開心無敵障礙賽」時，則慘遭玩到忘形的羅
毓儀踢中要害，雖然已痛至倒地，但求勝心切的羅毓儀
卻一再拉他起身繼續再玩，堪稱男人最痛。
至於陳懿德亦是同樣遭隊友夾攻，在玩「開心無敵撞

機機」時，大家先後有意無意提及「羅天宇」、「天與
（天宇）地」及「與天（宇天）地對話」，被夾攻至無
言以對的德德全程一味甜笑回應，一切盡在不言中。而
之前已在節目中爆響口承認戀情的陳曉華，今回則大大
學精，更死也不肯將「朱仔」兩隻字講出口，但期間又
忍唔住爆響口話「想生」，場面搞笑。
今集另一亮點是「老鼠屎」三太樊亦敏，由頭到尾表

現儼如遊魂的三太，全程不但弱聽兼轉數慢，就連方向
感也欠奉，而全晚的「美態」達人，則非譚凱琪莫屬，
即使被安排做極奇騎呢的動作，譚凱琪仍能展現出「零
死角美態」，與做相同動作的德德形成極大對比。

上周五早上10點多，阿Sa本來還在睡夢當中，「我本來仲瞓緊㗎，
突然聽到房門『啪啪』聲，最初以為有人拍門，然後發覺窗門都

搖緊『啪啪』聲，我就打電話問工作人員，係咪地震呀？佢哋仲笑我發
開口夢。但係我見到我房內浴缸，我放咗一缸水，讓空氣唔好咁乾，成
缸水都搖到有波浪，我好驚呀，未試過感受到咁強嘅地震，即刻就跳上
床縮咗喺一個頭頂冇任何嘢嘅地方囉，我唔知震幾耐嘛，間房天花板上
面有個大燈，不過好彩盞燈又冇乜點大搖。但我都擔心佢會跌落嚟。」
阿Sa謂事後有問其他工作人員，在房間的人都感覺到地震，「唔怪
得到埗之後，有一個工作人員，喺酒店用指南針度方位，幾次都度唔
到，我哋仲講笑話，係咪有鬼。應該係地殼係前一日已經慢慢移動緊，
所以就度極都怪怪咁。」至於阿嬌就一點也感覺不到地震，她笑言，
「我瞓緊覺，真係乜都感覺唔到。哈哈。」

阿Sa笑言已破戒食好嘢
是次北美巡演，到尼瓜拉瓜大瀑布時，兩人一同於瀑布
合照，阿Sa於Ig上放了她與阿嬌17年前及這次最新影的
合照，笑言想唔認老都唔得。但歌迷就留言，兩人像一點
也沒變過一樣，同17 年前一模一樣。阿Sa笑言，「歌迷
成日問我，係咪冇食飯，點解咁多年個樣冇變，點會冇食
飯，我喺今次北美巡演，已經破晒戒啦！又過生日呢，所
以咩甜嘢、炸嘢、澱粉質都唔理啦，全部都食齊，哈哈。
返香港就要『還』啦，要戒返口同做返運動啦。之後返去
就要幫電影做宣傳，到12月尾去英國演出完，先至真正
有假放。好期待英國站見吓英國歌迷，又好期待之後放假
喺英國玩。」
至於阿嬌返香港後便返北京工作，對於歌迷大讚佢keep
得好，十幾年都咁靚，阿嬌表示好耐冇試過同阿Sa一齊巡演
咁耐，好開心，今次行程冇咁密，大家都有一齊去行吓街
影吓相玩吓咁，細個成日一齊出埠工作嗰種感覺返晒嚟，
都好珍惜今次嘅旅程，唔知下次會係幾時啦。但係無論將
來會唔會再有巡演，我哋兩個都永遠會係好朋友囉。」

TwinsTwins香港文匯報訊 Twins北美巡演，美國時間上周六晚

來到最後一站RENO，開騷前遇上當地6級地震，阿Sa被嚇

醒跳上床縮埋一角，阿嬌天塌下來照瞓大覺，所幸地震時間

很短便停下來，大家也安然無恙。完成RENO之後，Twins便

會先返香港工作，12 月 20 日再於英國倫敦 OVO Arena

Wembley演出。

香港文匯報訊（記者 子棠）劇集《異空感
應》在《萬千星輝頒獎典禮 2024》有11項
提名；昨日緋聞男女阮浩棕和何沛珈、譚凱
琪、羅毓儀等眾演員現身宣傳活動拉票。男
女主角陳家樂和陳曉華雖未能出席，但以視
像形式與現場互動，獲全場演員齊聲撐曉華
憑《異》劇封視后。浩棕還着曉華像劇中般
剪短髮，因得到網民稱讚，而曉華亦爽快答
允指拍完劇就剪髮，完全無視對方和自己的
另一半朱敏瀚及沛珈的感受；難怪隨後玩掟
紀念品遊戲時，遭組員狂掟面，尤以沛珈掟
得最兇猛。搞笑的是首度情侶檔拍劇的浩棕
和沛珈還為自己想好了獲得另類獎項。
浩棕獲提名「最佳男配角」，並與沛珈一
起角逐「飛躍進步男、女藝員」。問到可希
望雙雙得獎？沛珈笑稱當然希望有獎攞，但
對手個個強勁，應得「最無希望獎」，不過
都希望能打入十強，那麼就可隨大隊參與澳
門舉行的頒獎禮，事關很喜歡參加大型派
對，不過就還未準備戰衣。說到她的戰衣經
常挑戰性感極限，今次可有興趣與浩棕挑戰
情侶戰衣？浩棕自嘲是時裝災難，此舉會連

累沛珈齊齊奪得「最差衣着獎」，加上可以
穿深V直落腹部；沛珈聞言即說自己不可
以，亦擔心胸肌輸給浩棕。提到聖誕節在
即，會否繼情侶檔拍劇後，再情侶檔商演搵
真銀；沛珈把握機會呼籲：「我仲未有聖誕
商演活動，歡迎大家邀請，一個人又得，兩
個人都無問題。」但問到二人如何歡度佳
節，沛珈就口快快說：「聖誕節我應該要在
深圳拍劇，要分隔兩地。」一直未有直認戀
情的她無意間披露了二人的關係。
譚凱琪表示憑《異》劇獲提名「最佳女配
角」心情相當激動，因是今年唯一播出的作
品，令工作成績不用留白；還很開心與女兒一
同看這部劇，因女兒已經4歲要作出講解。問
到會否已為人母不會穿着太性感出席頒獎禮？
她自言穿着方面較為保守，連老公都比她的尺
度大，又笑謂：「對獎項都有少少信心，因是
必須的，但對自己身材就無信心，哈哈。女主
角方面就支持曉華和好姊妹龔嘉欣。（嘉欣早
前自爆身體抱恙，現狀況如何？）大家不用擔
心，她的身體正逐步康復，但未知是出了什麼
問題，我亦有不時探望慰問她。」

香港文匯報訊（記者 子棠）吳浩康（Deep）、張進翹
（Manson）及孫曉賢（Kendy）日前為《The Singleton Just
Sing》歌唱比賽總決賽獻唱；而身兼評判的Deep表示現身歌唱
比賽勾起出道時回憶。
提到Deep近日開設建築公司榮升「老闆」，他說：「其實我
是召集了一班朋友一起去開工，但是朋友當中要找一個代表，
所以我才開一間公司代替大家收錢，我真的絕對是一個小判頭
當中的小判頭，保障工友會有糧出。（太太幫你管數？）我老
婆不會那麼笨，你會唔會成日想同個傻佬一齊做嘢？我成日都
會『蝦』老婆，所以老婆才唔會咁笨。」
同場的Manson自爆與女團Beanies 成員潘釗彤齊推新歌，

MV 中還有親吻，獻出了自己的熒幕初吻，笑言要對方給自己
封利是。而Kendy表示想拍攝真人騷，因沒有「偶像包袱」無
懼素顏上鏡；又想到將音樂同書法結合幫人寫揮春，順道宣傳
新歌。

譚凱琪譚凱琪稱龔嘉欣身體已好轉稱龔嘉欣身體已好轉
陳曉華陳曉華獲撐封視后獲撐封視后 答允剪髮答允剪髮

玩遊戲被羅毓儀誤傷要害
阮浩棕焗認與何沛珈戀情

榮升「老闆」吳浩康自謙是判頭

●●TwinsTwins表示好珍惜今次旅程表示好珍惜今次旅程。。

●Twins與尼瓜拉瓜大瀑布合影留念。

●●阿阿SaSa睇返與阿嬌睇返與阿嬌
1717年前的合照感慨年前的合照感慨
歲月不饒人歲月不饒人。。

●Twins趁今次巡唱一齊去行街打卡。

●阮浩棕被陳曉華「出賣」焗認何沛珈係女友。

●阮浩棕痛至倒地。

●●《《異空感應異空感應》》眾演員為劇集落力拉票眾演員為劇集落力拉票。。

●（左起）羅敏莊、肥媽，黑妹與黃劍文
齊為演唱會綵排。

●吳浩康人逢喜事精神爽。


